
17. november 2022             UKA2022/183 

 

Pisortanit ikiorsiissutit Inatsisartut inatsisaata aamma Suliffissarsiortunut ikiorsiissutit pillugit 

Inatsisartut inatsisaata allanngortinneqarnera pillugu Inatsisartut inatsisissaat. 

(2023-mut ukiumut missingersuusiorfiusumut kommuninut ataatsimoortumik tapiissutit pillugit 

isumaqatigiissut naapertorlugu atortuulersitsinermut ulluinik ikaarsaarnermilu 

aalajangersakkanik allanngortitsineq) 

(Isumaginninnermut, Suliffeqarnermut Nunamullu Namminermut Naalakkersuisoq) 

Siunnersuuteqartumut qujalluta, Siumumiit imaattumik oqaaseqassaagut. 

Inatsisissatit siunnersuutip piareersarneqarnerani pisarialimmik piffissamik pisariaqartitsinermik 

oqariartuut tusaatissatut tiguarput. 

Siusinnerusukkut nalaattareernikuuagut inatsisiliat atuutilernermikkut 

piareersarluarneqarsinnaanngikkaangamik atuuffissaminnik uniuuttumik imaluunnit 

pissusissamisuunngitsumik atuisunut eqqornerliuisoortartut. Tamanna Siumumiit 

pissusissamisoortumik isiginngilarput periarfissarsiornerlu qujarupparput iluarsiniarneqarmallu 

piffissaagallartillugu inatsisip atulerfissaa kinguartinniarneqarmat. 

Taamatut naatsumik oqaaseqarluta siumumiit inatsisissatut siunnersuut akuerivarput.  

 

 

Hans Peter Poulsen, Siumut 

